2016KO MAIATZAREN 17AN UDALBATZARRAK EGINDAKO OHIZKO BILKURAREN AKTA.

Udaletxeko Bilkura Aretoan, idazpuruko eguneko arratsaldeko zazpirak eta hogeita hamar minutu direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- ZEGAMAKO UDALEKO GIZARTE ZERBITZUEN ETXEZ-ETXEKO LAGUNTZAKO LANAK ETA EGUNEKO ZENTROAREN ERABILTZAILEEI ARRETA PERTSONALIZATUA ESKAINTZEKO ZERBITZUAREN ESLEIPENA.

2.- 11. EREMUAN -OLABERRIA II- 20 ETXEBIZITZA, GARAJE ETA TRASTELEKU ERAIKITZEKO UDAL BAIMENA.  
3.- ALKATETZAREN ERABAKIAK.

4.- GALDE ERANTZUNAK

ETORRITAKO UDALBATZARKIDEAK:

ALKATE-LEHENDAKARIA

Joseba Izaguirre Arocena Jna. (Zegama Lantzen).

ZINEGOTZIAK

Maria Pilar Elorza Inchausti And. (Zegama Lantzen).

Izaskun Igoa Arizcorreta And. (Zegama Lantzen).

Juan José Gorrochategui Larrea Jna. (Zegama Lantzen).     
Ibon Zabaleta Urbizu Jna. (Zegama Lantzen). 

Imanol Garmendia Iruretagoyena Jna. (EH Bildu). 

Olaia Elorza Iñarra And. (EH Bildu).

Urko Gomez Ropón Jna. (EH Bildu). 

Maria Luisa Gorrochategui Irastorza And.  (EH Bildu). 
EZ ETORRITAKO UDALBATZARKIDEAK:
Kide guztiak bertaratu dira.
Idazkaria, Igor Alustiza San Vicente. 

1.- ZEGAMAKO UDALEKO GIZARTE ZERBITZUEN ETXEZ-ETXEKO LAGUNTZAKO LANAK ETA EGUNEKO ZENTROAREN ERABILTZAILEEI ARRETA PERTSONALIZATUA ESKAINTZEKO ZERBITZUAREN ESLEIPENA.

Zegamako Udaleko, Udalbatzarrak 2015eko azaroaren 25ean egin zuen bilkuran, egin zuen bilkuran, Zegamako Udaleko Gizarte Zerbitzuen etxez etxeko laguntzako lanak eta Eguneko Zentroaren erabiltzaileei arreta pertsonalizatua eskaintzeko zerbitzua kontratatzeko lehiaketaren deialdia onartu zuen.
Era berean, enpresa esleipendunak, Udalarekin adostuta, jangela sozialaren eta gizarte zerbitzuen balio anitzeko egoitzan kokatzen diren etxebizitza kudeaketa bideratzen da.
Lehiaketa, 2016ko urtarrilaren 5eko Gipuzkoako Aldizkari Ofizialaren 2. alean argitaratu zen, horren arabera, eskaintzak aurkezteko epea zenbatzen hasi zelarik, epe hori 2016ko urtarrilaren 25ean amaituz.

Eskaintzak aurkezteko epea amaitu ondoren, Udal honetan, enpresa hauek aurkeztutako eskaintzak jaso ziren:

· GSR.  Gestión de Servicios Residenciales. Erkop.

· Goxara S.L.

· Eulen Servicios Sociosanitarios S.A.

· Vida y Legado S.L.

Eskaintzak aurkezteko epearen barnean Udalak ohartarazi zuen pleguan jasotako etxebizitza babestuen kudeaketa prezioa, onuradunek zerbitzuagatik ordaintzen zuten zenbatekoari zegokiola, eta horrenbestez, atal horretan jasotzea zegokiona, enpresa esleipendunak  zerbitzu horiengatik jaso behar duena zela.

Horrenbestez, eta Administrazio Baldintzen Pleguko 27. Artikuluan adierazitakoaren arabera, prozeduran aurkeztu diren enpresei 10 eguneko epe bate matea adostu zen, bere kasuan, aurkeztutako proposamen ekonomikoa egokitu ahal izateko. Epealdi honetan Udal honetan ez zen promosamenekiko aldaketarik aurkeztu.

Kontrataziorako eratu zen kontratazio mahaiak, 2016ko otsailaren 22ko bilkuran eskaintzak ireki eta hauek baldintzen pleguan eskatutako agiriak jasotzen zituztela egiaztatu  ondoren, Baldintzen Pleguko 23. artikuluan adierazitakoaren arabera, eskaintza ekonomikoak ireki aurretiko balorazio txostena bideratu zen.

Horren ondoren, kontratazio mahaiak, 2016ko apirilaren 18an egindako bilkuran, aurkeztutako eskaintza ekonomikoak ireki zituen.

Proposamenak baloratu ondoren, kontratazioa arautzen duen baldintzen pleguko 24. artikuluan adierazitakoaren arabera  kontratazio mahaiak esleipen proposamena egin zion Udalbatzarrari, honako balorazioaren arabera:

	Enpresa
	1

Irizpidea
	 2


	3
	4
	5
	Guztira

	GOXARA S.L.


	26
	19
	9,106
	8
	5
	67,106

	GSR
	30
	21
	9,105
	7
	5
	72,105

	EULEN
	27
	17
	9,116
	6
	5
	64,116

	VIDA Y LEG.
	5
	1
	9,128
	1
	1
	17,128


Hau jarraituz, kontratua GSR Gestión de Servicios Residenciales enpresari esleitzeko proposamena jaso zuen Udalbatzarrak, 2016ko maiatzaren 2an egin zuen bilkuran, guzti hori, aurkeztutako eskaintzan jasotako proposamena, baldintza eta prezioaren arabera eta  baldintzen pleguan ezarritako irizpideen arabera.

Hamar egun balioduneko epearen barnean, GSR Gestion Residenciales S.Coop. enpresak, zegozkion agiriak eta bermeak aurkeztu ditu. 

Adierazitakoaren arabera,  Udalbatzarrak, Zegama Lantzen taldeko etorritako bost zinegotzien eta EH bildu taldeko lau zinegotzien aldeko botoekin,  aho batez, honako hau erabakitzen du:

Lehena.- Zegamako Udaleko Gizarte Zerbitzuen etxez etxeko laguntzako lanen eta Eguneko Zentroaren erabiltzaileei arreta pertsonalizatua  eskaintzeko zerbitzuaren kontratua GSR (Gestión de Servicios Residenciales. Erkop.) enpresari esleitzea eta dagkion administrazio kontratua bideratzea.
Bigarrena.- Erabaki hau, GSR (Gestión de Servicios Residenciales. Erkop.) enpresari eta, era berean,  prozeduran parte hartu duten enpresei jakinaraztea.
2.- 11. EREMUAN -OLABERRIA II- 20 ETXEBIZITZA, GARAJE ETA TRASTELEKU ERAIKITZEKO UDAL BAIMENA.  
Jon Mikel Murua Uribe-Etxeberriak, 11. Eremuko –Olaberria II- A.20.11.3 partzelan 20 etxebizitza, garajeak eta trastelekuak eraikitzeko baimena eskatzen du. 

Eskaerarekin batera, Javier Corta Echaniz, Patxi Corta Echaniz eta Javier Corta Martinez arkitektoek idatzitako lanen Oinarrizko Proiektua aurkezten da.

Bideratutako espedientean jasotako agirien arabera eta Udalbatzarrak 2011ko maiatzaren 2an eta 2012ko ekainaren 4an hartutako erabakiak jarraituz, Zegamako Udalak eta Ormazpei S.L. enpresak 11. Eremua –Olaberria II- hirigintza-egikaritzeko Kontzertazio Hitzarmena adostu zuten 2012ko uztailaren 26an.

Bertan adostutako estipulazioak jarraituz.

Udal arkitektoak egindako aldeko txostena ikusirik, Udalbatzarrak, Zegama Lantzen taldeko etorritako bost zinegotzien eta EH bildu taldeko lau zinegotzien aldeko botoekin,  aho batez, honako hau erabakitzen du:

Lehena.- “Ormazpei S.L. ” enpresari, Javier Corta Echaniz, Patxi Corta Echaniz eta Javier Corta Martinez arkitektoek idatzitako lanen Oinarrizko Proiektuaaren arabera, Zegamako Arau Subsidiarioetako 11. Eremuko –Olaberria II- A.20.11.3 partzelan 20 etxebizitza, garajeak eta trastelekuak eraikitzeko baimena ematea, nolanahi ere, Udal arkitektoak bere txostenean ezarritako baldintzak bete beharko dira, arkitektoak egindako txostenaren kopia bat eskatzaileari igorriz.

Bigarrena.- Lanak hasi aurretik dagokion Egite Proiektua aurkeztu beharko da Udalean, bertan Udal arkitektoak bere txostenean adierazitako baldintza teknikoa jaso beharko delarik.

Obrak hasi aurretik, Segurtasun eta Osasun koordinatzailearen izendapena aurkeztu beharko du eskatzaileak Udaletxean. Eta aurkeztutako “oinarrizko segurtasun eta osasun”  azterlanean oinarrituta, enpresa-eraikitzaileak “segurtasun eta osasun plana” egin beharko du, obrak hasi aurretik segurtasun eta osasun koordinadoreak onar dezan.

Era berean, lanen Egite Zuzendaritzaren izendapena jakinaraziko da.

Hirugarrena.-  Aipaturiko Kontzertazio Hitzarmenaren laugarren atalean adierazitakoaren arabera, sinatzaileek adostu zuten, Ormazpei SL merkantilak Birpartzelazio Proiektuan Zegamako Udalari esleitzen zitzaion hirigintza eraikigarritasun osoa eskuratzeko konpromisoa hartzen zuela eta bera ordaintzeko, adieraziko merkantilak legeak ezartzen duena jarraituz Zegamako Udalari ondoren adierazten diren ondasunak emango dizkio:
Partzela 20.11.3:

- Gutxi gora behera 311 m²-ko eraikitako lokal bat eta gutxi gora behera 126 m²-ko terraza pribatua, biek batera 240.380 euroko balioa dute.

- Eraikitako garaje bat, 18.000 euroko balioa duena.

Era berean, adostu zen, Ormazpei SL merkantilak Zegamako Udalari 6.693,73 euro ordainduko dizkiola etxebizitzen lenenengo blokea eraikitzeko lizentzia ematerakoan.

Laugarrena.- Aipaturiko Kontzertazio Hitzarmenaren seigarren atalean adierazitakoaren arabera, “Zegamako Planeamenduko Arau Subsidiarioen Errebisioaren Testu Bateratuaren Lehenengo Aldaketa Puntuala, Area 11 Olaberria II” dokumentuaren hirigintza fitxan jasotzen den bezala, IV. atalean, Area honetan eraikitzea aurreikusita dauden  etxebizitzak salneurri tasatukoak edo Udalarekin adostuak izango dira, eta horrenbestez partzela honetarako adostutako etxebizitza, garaje eta trastelekuen prezioak jarraituko dira.

Bosgarrena.- Baimena eskatutako lanak egiteko soilik ematen da, beste lanen bat egin nahi izanez gero, baimen berri bat eskatu beharko delarik.

Seigarrena.- Baimena jabego eskubidea salbu, eta hirugarren pertsonen eskubideen kalte joan gabe ematen da.

Zazpigarrena.- Lan hau egiteagatik, Udal honetan ezargarriak diren zerga eta tasen ondorioz egindako  75.102,58 euroko kitapena onartzea eta doakionari hau jakinaraztea.

Zortzigarrena.- Ormazpei SL merkantilak Zegamako Udalari 6.693,73 euro ordainduko dizkio etxebizitzen lenenengo blokea eraikitzeko lizentzia ematerakoan.

Bederatzigarrena.- Egite Proiektua aurkeztu eta hau onartu ondoren, lehen faseko lanak, onarpena eman eta gehienez 3 hilabeteko epean hasi beharko dira eta amaitu, hauek hasi eta 12 hilabeteko epean, lanak etenda egoteko gehienezko epea hilabete batekoa izango delarik. Bigarren faseko lanei dagokionez, 9 hilabeteko egite epea ematen da, hauek etenda egoteko gehienezko epea hilabete batekoa izango delarik. Hirugarren faseko lanei dagokionez, 7 hilabeteko egite epea ematen da, hauek etenda egoteko gehienezko epea hilabete batekoa izango delarik. 

Hamargarrena.- Erabaki hau Ormazpei S.L.enpresari jakinaraztea.
3.- ALKATETZAREN ERABAKIAK.

Idazkariak, azkeneko ohiko bilkuratik, Alkateak hartutako ebazpenen berri ematen du:
01/0516 erabakia, maiatzaren 4koa, Olaberri auzoko festa batzordearen eskaera onartuz.

02/0516 erabakia, maiatzaren 6koa, ezkontza baimentzeko ahalmena Ibon Zabaleta Urbizu zinegotziari emanez.

03/0516 erabakia, maiatzaren 6koa, Ostatua eta Kasinoko ustiapen fakturak onartuz.

04/0516 erabakia, maiatzaren 10ekoa, zenbait peoi lan burutzeko aldi baterako langile baten kontratazioan izena emandako pertsonen zerrenda onartuz.

05/0516 erabakia, maiatzaren 10ekoa, armarentzat txartela ematea onartuz.

06/0516 erabakia, maiatzaren 12koa, zenbait peoi lan burutzeko aldi baterako langile baten kontratazioan egindako zozketaren emaitza onartuz.

4.- GALDE ERANTZUNAK

Ez dira adierazten.
Aztertzeko gai gehiago ez dagoenez, hasieran aipatutako eguneko arratsaldeko zazpirak eta berrogeita hamar minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.

	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2016ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2016.




O.E./ VºBº

ALKATEAK/EL ALCALDE                                                             IDAZKARIAK/ EL SECRETARIO
